
Annotatsiya

Mazkur to‘plamda “Yangi davr ilm-fani: inson uchun innovatsion g‘oya va
yechimlar” mavzusidagi VI Respublika ilmiy-amaliy konferensiyasi materiallari
jamlangan. Nashrda respublikaning turli oliy ta’lim muassasalari, ilmiy markazlari
va amaliyotchi mutaxassislari tomonidan tayyorlangan maqolalar o‘rin olgan bo'lib,
ular ijtimoiy-gumanitar, tabiiy, texnik va yuridik fanlarning dolzarb muammolari va
ularning innovatsion yechimlariga bag‘ishlangan.

Ushbu nashr ilmiy izlanuvchilar, oliy ta’lim o‘gituvchilari, doktorantlar va soha
mutaxassislari uchun foydali qo‘llanma bo‘lib xizmat qiladi.

Kalit so‘zlar: ilmiy-amaliy konferensiya, innovatsion yondashuv, zamonaviy fan,
fanlararo integratsiya, ilmiy-tadqiqot, nazariya va amaliyot, ilmiy hamkorlik.

ARABIZMLARNING INGLIZ TILIDA MORFOLOGIK O‘ZLASHUV
XUSUSIYATLARI

Uzogboyeva Ra’no Anvarjon qizi
Andijon davlat universiteti tayanch doktoranti
Email: ranoanvarovna98@gmail.com

Annotatsiya. llmiy maqolada ingliz tiliga arab tilidan o‘zlashgan leksik birliklarning morfologik xususiyatlari,
ularning til tizimiga kirib borish bosqichlari hamda integratsiyalashuv jarayoni tahlil qilinadi. Shuningdek,
arabizmlarning ingliz tilidagi fonetik va morfologik moslashuvi, xususan “al-” artiklining roli ilmiy asosda
yoritiladi.

Kalit so’zlar. arabizmlar, o‘zlashma so‘zlar, morfologiya, ingliz tili, arab tili, “al-” artikli, leksik integratsiya.

MORPHOLOGICAL ASSIMILATION FEATURES OF ARABISMS IN ENGLISH

Uzogboyeva Rano Anvarjon qizi
Researcher, PhD student, Andijan State University

Annotation. The scientific article analyzes the morphological characteristics of lexical units borrowed from Arabic
into English, the stages of their entry into the language system, and the process of integration. Also, the phonetic
and morphological adaptation of Arabisms in English, in particular, the role of the article "al-", is scientifically
covered.

Keywords: arabisms, borrowed words, morphology, English, Arabic, article "al-", lexical integration

DOI: https://doi.org/10.47390/vdif-v2026v2i6/n03

Kirish

Til taraqqiyoti jarayonida turli tillar o‘rtasidagi o‘zaro aloqalar natijasida leksik
birliklarning o‘zlashuvi muhim hodisa hisoblanadi. O‘zlashgan so‘zlar til tizimiga darhol to‘liq
singib ketmay, ma’lum bosqichlarni bosib o‘tadi. Bu jarayonda ular fonetik, grafik va morfologik
jihatdan moslashadi. F.G. Fatkullinaning ta’kidlashicha, o‘zlashuvning dastlabki bosqichida chet
til so‘zlari qabul giluvchi til matnlarida begonaligicha qo‘llanadi [1].

Asosiy qism

Til o‘zlashuvi masalasida E. Sepirning fikrlari ham muhim ahamiyatga ega. Uning
ta’kidlashicha, tillararo kontaktlar natijasida grammatik tizimlarning to‘liq o‘zlashuvi deyarli
kuzatilmaydi, ya’'ni o‘zlashuv asosan leksik darajada sodir bo‘ladi [2].

Chet til morfemalari odatda mustagqil holda emas, balki o‘zlashgan so‘zlar tarkibida kirib
keladi. Agar bunday morfemalar bir nechta so‘zlar tarkibida takrorlansa, ularning ichki tuzilishi
til egasi tomonidan anglanadi va natijada ular faol so‘z yasovchi birlikka aylanadi [3].

Arabizmlar ingliz tiliga kirib kelish jarayonida muayyan morfologik o‘zgarishlarga
uchraydi. Ular asosan sodda, ya’ni monomorfem shaklda qo‘llanadi. Masalan, alcohol, coffee,
algebra kabi so‘zlar arab tilidagi al-kuhl, qahwa, al-jabr so‘zlaridan kelib chiqqan bo‘lib, ingliz
tilida qo‘shimchasiz leksema sifatida qabul qilingan.

Bu birliklar vaqt o‘tishi bilan ingliz tilining leksik tizimiga to‘liq singib ketgan.
Tadqiqotchilarning fikricha, ingliz tilidagi arabcha o‘zlashmalarning aksariyati tarixan gadimda
kirib kelgan bo'lib, hozirda ular ingliz tilining tabiiy elementi sifatida qaraladi [4].

Arabizmlarning muhim belgilaridan biri wularning “al-” qo‘shimchasi bilan
boshlanishidir. Bu element arab tilida aniqlik artikli bo‘lib, predmetning aniq ekanligini
bildiradi [5]. Morfologik jihatdan u alohida qo‘shimcha emas, balki sozning ajralmas qismi
sifatida qo‘llanadi.

Masalan, alkali so‘zi arab tilidagi al-qali so‘zidan kelib chiqqan. Ingliz tilida “the alkali”
shaklida qo‘llanilganda, unda ikki artikl - arabcha “al-” va inglizcha “the” mavjud bo‘ladi. Biroq
zamonaviy ingliz tilida “al-” artikli alohida birlik sifatida anglanmaydi va so‘zning tarkibiy
qismiga aylangan.

Shu jihatdan, “al-” elementi arab tilidan o‘zlashgan so‘zlar uchun muhim etimologik
marker hisoblanadi. U sozning kelib chiqishini ko‘rsatish bilan birga, uning tarixiy shakllanish
jarayonini ham aks ettiradi [6].

Xulosa.

Xulosa qilib aytganda, arabizmlar ingliz tilining boyishida muhim rol o‘ynagan. Ularning
o‘zlashuvi asosan leksik darajada sodir bo‘lib, morfologik jihatdan soddalashtirilgan shaklda
namoyon bo‘ladi. “Al-” artiklining saqglanib qolishi esa arab tilidan o‘zlashgan so‘zlarning
muhim belgisi sifatida xizmat qiladi.

Arabizmlarning ingliz tiliga moslashuvi til tizimining moslashuvchanligini va tillararo
aloqalarning ahamiyatini yana bir bor tasdiqglaydi.

